ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 6-Ի N 1419-N ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արդարադատության նախարարություն
	17.09.2021թ.

	
	N /27.2/29087-2021

	[bookmark: _Hlk82779893]1. «Հայաստանի Հանրապետության կառավարության 2018 թվականի ապրիլի 12-ի N 430-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ նախաբանում «Զինվորական ծառայության և զինծառայողի կարգավիճակի մասին»  և «Նորմատիվ իրավական ակտերի մասին» բառերից հետո անհրաժեշտ է լրացնել «Հայաստանի Հանրապետության» բառերը:

	Ընդունվել է
	

	2. Նախագծի 1-ին կետի 2-րդ ենթակետում «կետում» բառն անհրաժեշտ է փոխարինել «կետի» բառով:

	Ընդունվել է
	

	3. Նախագծի 1-ին կետի 2-րդ ենթակետի «ա.» պարբերությամբ նախատեսվում  է Հայաստանի Հանրապետության կառավարության 2018 թվականի դեկտեմբերի 6-ի N  1419-Ն որոշման հավելվածի 10-րդ կետի առաջին նախադասությունում փոփոխություն կատարել՝ բառեր հանելու միջոցով, մինչդեռ նույն ենթակետի «բ.» պարբերության համաձայն՝ նախատեսվում է նույն՝ 10-րդ կետի առաջին և երկրորդ նախադասությունները հանել: Այս առնչությամբ հիշյալ դրույթներն անհրաժեշտ է պարզաբանել և խմբագրել:
	Ընդունվել է
	

	2. Ֆինանսների նախարարություն
	16.09.2021թ.

	
	N 01/11-1/14943-2021

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը և հաշվի առնելով, որ Նախագծին կից ներկայացված ընդունման անհրաժեշտությունը հիմնավորող տեղեկանքի համաձայն՝ ՀՀ պաշտպանության նախարարության համակարգի` առաջին կամ երկրորդ խմբի հաշմանդամության զինվորական կենսաթոշակի իրավունք ունեցող նախկին զինծառայողների և զոհված (մահացած) զինծառայողների ընտանիքների բնակարանային ապահովության կարգում Նախագծով նախատեսվող փոփոխությունները չեն հանգեցնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտության՝ հայտնում է, որ դիտողություններ և առաջարկություններ չունի:

	Ընդունվել է
	

	3. Տարածքային կառավարման և ենթակառուցվածքների նախարարություն
	16.09.2021թ.

	
	N ԳՍ/21.1/24241-2021

	1. Նախագծի 1-ին կետի 2-րդ ենթակետի «ա» և «բ» կետերը բովանդակային առումով հակասում են միմյանց: Կից ներկայացված հիմնավորման բովանդակությունից ելնելով՝ առաջարկում ենք Նախագծի 1-ին կետի 2-րդ ենթակետի «բ» կետում «առաջին և երկրորդ» բառերը փոխարինել «երկրորդ և երրորդ» բառերով:

	Ընդունվել է
	

	2. Նախագծին կից ներկայացված հիմնավորման մեջ ներառել տեղեկանք «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ» վերտառությամբ:
Միաժամանակ հայտնում ենք, որ Նախագիծը ներկայացվել է Երևանի քաղաքապետարանի և ՀՀ մարզպետարանների քննարկմանը: Առաջարկություններ ներկայացվել են ՀՀ Սյունիքի, ՀՀ Տավուշի և ՀՀ Շիրակի մարզպետարանների կողմից (գրությունները կցվում են):
Հայտնում ենք նաև, որ Երևանի քաղաքապետարանի և ՀՀ Արարատի մարզպետարանի կողմից պատասխան գրություններ չեն ներկայացվել: Վերջիններիս կողմից առաջարկություններ ստանալու դեպքում կներկայացնենք Ձեզ ի լրումն:

	Ընդունվել է
	

	4. Աշխատանքի և սոցիալական հարցերի նախարարություն
	22.09.2021թ.

	
	N ՄՆ/ՍՀ-1-3/37636-2021

	1. նախագծի 1-ին կետի 2-րդ ենթակետը («ա» և «բ» պարբերությունները) շարադրել այնպես, որ տվյալ վայրում հաշվառված լինելու վերաբերյալ ժամկետային սահմանափակումները ոչ թե հանվեն, այլ սահմանվեն ավելի կարճ ժամկետներ, օրինակ, Երևան քաղաքում՝ առնվազն վերջին 3 տարին, իսկ այլ բնակավայրերում՝ առնվազն վերջին 1 տարին հաշվառված լինելը, կամ

	Չի ընդունվել
Ժամկետ նախատեսելու դեպքում շահառու ընտանիքը զրկվում է այդ ժամկետի ընթացքում հաշվառվելու և բնակարանային պայմանների բարելավում ստանալու իրավունքից:
	

	2. սահմանել բնակարանային ապահովման նպատակով տրամադրվող անհատույց ֆինանսական աջակցության հաշվարկման այլ (օրնակ՝ հանրապետությունում միջինացված) մեխանիզմներ, որոնք կարող են մեղմել կամ չեզոքացնել այդ ռիսկը:
[bookmark: _GoBack]
	Չի ընդունվել
Հանրապետության միջինացված հաշվարկի դեպքում Երևան քաղաքի հաշվառում ունեցողների համար բնակարանային ապահովման գումարը բավականին կնվազի, իսկ այլ տարածքների մասով անհամաչափ կբարձրանա, այդ թվում նաև գերազանցելով այդ տարածքներում գործող շուկայական արժեքները:
	

	5. Ոստիկանություն
	17.09.2021թ.

	
	N 1/21/62579-2021

	Առաջարկվում է հստակեցնել նախագծի 1-ին կետի 2-րդ ենթակետում առկա անհամապատասխանությունը: Մասնավորապես՝ «ա» պարբերթյամբ փոփոխություն է կատարվում հավելվածի 10-րդ կետի 1-ին նախադասությունում, իսկ «բ» պարբերությամբ նշված նախադասությունը հանվում է:
	Ընդունվել է
	

	6. ԱԺ աշխատանքի և սոցիալական հարցերի մշտական հանձնաժողով
	15.09.2021թ.

	
	N ԱԺՀ.12/4088-2021

	Նախագծի վերաբերյալ մեր կարծիքը դրական է և բովանդակային առարկություններ ու դիտողություններ չունենք:
Այդուհանդերձ, խնդրում եմ ուշադրություն դարձնել մեկ տեխնիկական վրիպակի վրա՝ որոշման 10-րդ կետում առաջարկվում է «առաջին և երկրորդ նախադասությունները հանել», միչդեռ առաջարկը պետք է վերաբերեր նույն կետի երկրորդ և երրորդ նախադասություններին:
	Ընդունվել է
	

	7. Տավուշի մարզպետարան
	16.09.2021թ.

	
	N ԳՍ/21.1/24241-2021

	Հայաստանի Հանրապետության կառավարության 2018 թվականի դեկտեմբերի 6-ի «Հայաստանի Հանրապետության պաշտպանության նախարարության համակարգի` առաջին կամ երկրորդ խմբի հաշմանդամության զինվորական կենսաթոշակի իրավունք ունեցող նախկին զինծառայողների և զոհված (մահացած) զինծառայողների ընտանիքների բնակարանային ապահովության կարգը և չափերը սահմանելու մասին» N 1419-Ն որոշման
/այսուհետ` Որոշում/ 1-ին կետով սահմանված հավելվածի մասով փոփոխությունների նախագծում ներկայացված
<<2) 10-րդ կետում՝
ա. առաջին նախադասությունում «,ընդ որում, Երևան քաղաքում` առնվազն վերջին 10 տարին, իսկ այլ բնակավայրերում` առնվազն վերջին 5 տարին» բառերը հանել,

	Ընդունվել է
	

	բ. առաջին և երկրորդ նախադասությունները հանել:>> փոփոխության դեպքում նույն 10-րդ կետի երրորդ նախադասությանից առաջարկում ենք հանել <<սակայն նրանց հաշվառման ժամկետները չեն բավարարում սույն կետում նախատեսված համապատասխան պայմանը, բնակարանային պայմանների բարելավման հաշվառման են ընդունվում տվյալ բնակավայրում հաշվառման համար սահմանված ժամկետը լրանալուց հետո՝>> պարբերությունը և և 10-րդ կետը կարդալ հետևյալ կերպ` <<Համայնքի ղեկավարը (Երևան քաղաքում` Երևանի քաղաքապետը) բնակարանային պայմանների բարելավման հաշվառման է ընդունում այն շահառուներին, ովքեր զինծառայողի՝ 1-ին կամ 2-րդ խմբի հաշմանդամության զինվորական կենսաթոշակի իրավունք ունեցող ճանաչվելու կամ զոհվելու (մահանալու) օրվա դրությամբ հաշվառված են տվյալ բնակավայրում և սույն կարգի պահանջների համաձայն ունեն բնակարանային ապահովության իրավունք:>>:
Միաժամանակ կարծում ենք, որ հստակ չունենք զոհվածի /կամ հաշմանդամի/ և նրա ընտանիքի անդամների տարբեր բնակավայրերում հաշվառված լինելու դեպքում բնակարանային հաշվառման խնդրի լուծման ամրագրումը Որոշմամբ` այսինքն, եթե օրինակ՝ զոհված (մահացած) զինծառայողը ունեցել է Գյումրի քաղաքի, իսկ նրա ընտանիքի անդամները ունեն Իջևան քաղաքի հաշվառում, կամ հաշմանդամը ունի Երևան քաղաքի, իսկ նրա ընտանիքի անդամները  Չինարի գյուղի հաշվառում:

	Չի ընդունվել
	

	8. Շիրակի մարզպետարան
	16.09.2021թ.

	
	N ԳՍ/21.1/24241-2021

	Ի կատարումն Ձեր 2021 թվականի սեպտեմբերի 14-ի «Հայաստանի Հանրապետության կառավարության 2018 թվականի դեկտեմբերի 6-ի N1419-ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ թիվ ԳՍ/21.1/24024-2021 հանձնարարականի՝ հայտնում ենք, որ նշված նախագծի 1-ին կետի 2-րդ ենթակետի «ա» և «բ» կետերը բովանդակային առումով հակասում են միմյանց /տեղի է ունեցել վրիպում/:
Որոշման նախագծի տեղեկանք-հիմնավորմամբ ներկայացված խնդիրների պարզաբանումից ելնելով՝ առաջարկում ենք նախագծի 1-ին կետի 2-րդ ենթակետի «բ» կետում «առաջին և երկրորդ» բառերը փոխարինել «երկրորդ և երրորդ» բառերով:

	Ընդունվել է
	

	9. Սյունիքի մարզպետարան
	16.09.2021թ.

	
	N ԳՍ/21.1/24241-2021

	ՀՀ Սյունիքի մարզպետարանում քննարկված` «Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ կատարելու մասին» կառավարության որոշման նախագծի վերաբերյալ առարկություններ և առաջարկություններ չեն եղել:
Կից ներկայացնում ենք մարզպետարանում քննարկված վերոհիշյալ որոշման հավելվածի 3.-րդ կետի մասին մեր առաջարկությունը՝ փոփոխությունների մեջ ներառելու նպատակով:
Վերանայել և հստակեցնել որոշման հավելվածի 3.-րդ կետի բովանդակությունը. «բնակարանային ապահովության իրավունքից չեն օգտվում այն անձինք, որոնք» «օրենքով սահմանված կարգով ժառանգության բացումից հետո բնակելի տարածության նկատմամբ ունեն ժառանգական իրավունք, սակայն չեն հրաժարվել իրենց հասանելիք բնակելի տարածության նկատմամբ ժառանգության իրավունքից»: Ստացվում է, որ որոշումը թույլ չի տալիս, որպեսզի զինծառայողը, իր ժառանգության իրավունքը ճանաչելու դեպքում, հանդիսանա սույն որոշմամբ նախատեսված շահառու, այսինքն` որոշումը արհեստականորեն վատթարացնում է 1-ին կամ 2-րդ խմբի զինվորական հաշմանդամության կենսաթոշակի իրավունք ունեցող նախկին զինծառայողի և զոհված (մահացած) զինծառայողի ընտանիքի բնակարանային պայմանները:
Առաջարկում ենք. 1-ին կամ 2-րդ խմբի զինվորական հաշմանդամության կենսաթոշակի իրավունք ունեցող նախկին զինծառայողի և զոհված (մահացած) զինծառայողի ժառանգության ճանաչումից հետո նոր միայն քննարկել նրա ընտանիքի բնակարանային պայմանների բարելավման կարիքավորությունը:

	Չի ընդունվել
Կարգի 3-րդ կետը համապատասխանում է «Զինվորական ծառայության և զինծառայողի կարգավիճակի մասին» ՀՀ օրենքի 64-րդ հոդվածի 3-րդ մասի կարգավորումներին:
	


	10. Վարչապետի աշխատակազմի իրավաբանական վարչություն
	29.09.2021թ.

	
	N 02/11.9/33613-2021

	Նախագծով առաջարկվում է 1-ին կամ 2-րդ խմբի հաշմանդամության զինվորական կենսաթոշակի իրավունք ունեցող նախկին զինծառայողներին և զոհված (մահացած) զինծառայողների ընտանիքների բնակարանային պայմանների բարելավում տրամադրելու առաջնահերթությունը սահմանել ըստ տարիների հաշվառման սկզբունքի: Մինչդեռ, նախագծի կարգավորումներից և հիմնավորումից պարզ չէ, թե մինչև սույն որոշման ընդունումը հաշվառված, սակայն դեռևս  բնակարանային ապահովում չստացած շահառուներն ինչ առաջնահերթությամբ են բնակարանային ապահովում ստանալու: Գտնում ենք, որ հստակ կարգավորումների բացակայության պայմաններում անհավասար պայմաններ կարող են ստեղծվել նախքան որոշման ուժի մեջ մտնելն ու  որոշման ուժի մեջ մտնելուց հետո դիմած 1-ին կամ 2-րդ խմբի հաշմանդամության զինվորական կենսաթոշակի իրավունք ունեցող նախկին զինծառայողների միջև:

	Չի ընդունվել
Որևէ անհստակության մասին խոսք չի կարող գնալ և ընդհակառակը, ներկայացված կարգավորումը լուծում է հենց նախորդ տարիներին հաշվառված և ապահովում չստացած շահառուների խնդիրը, որը արձանագրված է նախագծին կից տեղեկանքում, այն է « ակնհայտ է դարձել, որ բնակարանային պայմանների բարելավում տրամադրելու գործող առաջնահերթությունն արդարացի չէ, քանի որ փաստացի նախկին տարիներին որպես բնակարանային պայմանների բարելավման կարիքավոր հաշվառված առաջին կամ երկրորդ խմբի (իսկ 2017 թվականից առաջ՝ նաև երրորդ խմբի) հաշմանդամության զինվորական կենսաթոշակի իրավունք ունեցող նախկին զինծառայողների բնակարանային ապահովությունն ուղղակի կախման մեջ է գտնվում անկախ ժամանակահատվածից զոհված (մահացած) զինծառայողների քանակից՝ որպես բնակարանային պայմանների բարելավման կարիքավոր հաշվառված նրանց ընտանիքներին բնակարանային պայմանների բարելավում տրամադրելու առաջնահերթության հիման վրա: Այսինքն, եթե օրինակ՝ որպես բնակարանային պայմանների բարելավման կարիքավոր առաջին խմբի հաշմանդամության զինվորական կենսաթոշակի իրավունք ունեցող նախկին զինծառայողը հաշվառվել է 2010 թվականին, ապա նրան բարելավում տրամադրելու հերթը կարող է հասնել օրինակ 2021 թվականի դրությամբ որպես բնակարանային պայմանների բարելավման կարիքավոր հաշվառված՝ բոլոր զոհված (մահացած) զինծառայողների ընտանիքներին բնակարանային ապահովություն տրամադրելուց հետո, ինչն արդարացի չէ, քանի որ ստացվում է, որ 2021 թվականին զոհված (մահացած) զինծառայողի՝ նույն թվականին կարիքավոր հաշվառված ընտանիքը փաստացի ապահովվում է անմիջապես, իսկ նախկինում հաշվառված զինհաշմանդամների ընտանիքներին բավարարման տրամադրումը դառնում է ոչ հասանելի:»:
	

	10. Երևանի քաղաքապետ
	30.09.2021թ.

	
	N 01/07-117021հ

	Նախագծի 1-ին կետի 2-րդ ենթակետի «ա» պարբերությամբ փոփոխություն է կատարվում ՀՀ կառավարության 2018 թվականի դեկտեմբերի 6-ի 1Հ1419-Ն որոշման հավելվածի 10-րդ կետի 1-ին նախադասության մեջ, իսկ, նույն ենթակետի «բ» պարբերությամբ հանվում են որոշման հավելվածի 10-րդ կետի առաջին և երկրորդ նախադասությունևերը:
Առաջարկում եմ նախագծի 1-ին կետի 2-րդ ենթակետը շարադրել հետնյալ խմբագրությամբ.
«10. Համայնքի ղեկավարը (Երևան քաղաքում Երևանի քաղաքապետը) բնակարանային պայմանների բարելավման հաշվառման է ընդունում այն շահառուներին, ովքեր հաշվառված են տվյալ բնակավայրում, ընդ որում, Երևան քաղաքում առնվազն վերջին տարին, իսկ այլ բնակավայրերում առնվազն վերջին 5 տարի: Սույն կետում սահմանված անընդմեջ հաշվառման ժամկետում ներառվում են նաև ժամկետային պարտադիր զինվորական ծառայության զորակոչվելու հիմքով կամ անկախ պատճառներից ոչ ավելի, քան 3 ամիս ժամկետով տվյալ բնակավայրում հաշվառումից հանելու և նույն բնակավայրում հաշվառվելու ժամանակահատվածները: Սույն կետի համաձայն այն շահառուները, ովքեր հաշվառված են տվյալ բնակավայրում, սակայն նրանց հաշվառման ժամկետները չեն բավարարում սույն կետում նախատեսված համապատասխան պայմանը, բնակարանային հաշվառման համար սահմանված ժամկետը լրանալուց հետո սույն
կարգի պահանջների համաձայն բնակարանային ապահովության իրավունք ունենալու դեպքում»:
Հարկ է, նշել, որ շահառուների կողմից ներկայացված դիմումների ուսումնասիրության և դրանց՝ վերոնշյալ որոշման դրույթներին համապատասխանեցման փուլում առաջացել են համապատասխան պարզաբանման ենթակա հարցեր, մասնավորապես.
1) 2-րդ խմբի հաշմանդամության զինվորական կենսաթոշակի իրավունք ունեցող նախկին զինծառայողների բնակարանային պայմանների բարելավման հաշվառման դեպքում, վերջիններիս հետ համատեղ, բնակարանային պայմանների բարելավման սուբյեկտ հանդիսանում են արդյոք վերջիններիս օրենքով սահմանված ընտանիքի անդամները, թե ոչ:
2) Բնակարանային պայմանների բարելավման հաշվառման նպատակով դիմում ներկայացնելու օրվա դրությամբ զոհված (մահացած) զինծառայողի օրենքով սահմանված ընտանիքի անդամ հանդիսացող անձանցից մեկը ունի սեփականության իրավունքով իրեն պատկանող բնակելի նպատակային նշանակության անշարժ գույք, և այդ դեպքում պարզ չէ, թե օրենքով սահմանված ընտանիքի անդամ հանդիսացող մյուս անդամը/անդամները իրավունք ունի ընդգրկվի բնակարանային պայմանների բարելավման հաշվառման, թե՝ ոչ: Մասնավորապես առկա է դեպք, երբ զոհված զինծառայողի ծնողներից մեկն ունի սեփականության իրավունքով իրեն պատկանող գույք, որը սակայն ձեռք է բերել մինչև ամուսնությունը, իսկ մյուսը չունի: Տվյալ դեպքում, անշարժ գույքի նկատմամբ սեփականության իրավունք չունեցող ընտանիքի անդամն իրավունք ունի հաշվառվել որպես բնակարանային պայմանների բարելավման կարիքավոր, թե ոչ: Տեղեկացնում եմ, որ առկա են դեպքեր, երբ զոհված զինծառայողի այրին ունի սեփականության իրավունքով իրեն պատկանող գույք, մինչդեռ օրենքով սահմանված ընտանիքի անդամ հանդիսացող երեխաները /անչափահաս/ չունեն: Տվյալ դեպքում պարզ չէ, թե միայն երեխաները կարող են վերցվել բնակարանային պայմանների բարելավման հաշվառման, թե ոչ /հաշվի առնելով այն հանգամանքը, որ վերջիններիս մայրը ունի սեփականության իրավունքով իրեն պատկանող գույք/:
3) Զոհված (մահացած) զինծառայողի օրենքով սահմանված ընտանիքի անդամ հանդիսացող անձը /մայրը/ ՀՀ կառավարության 2018 թվականի դեկտեմբերի 6-ի N11419-Ն որոշման հավելվածի 10-րդ կետի համապատասխան ունի Երևան քաղաքում համապատասխան հաշվառում, սակայն ընտանիքի անդամ հանդիսացող մեկ այլ անձ /հայրը/` չունի: Տվյալ դեպքում պարզ չէ, թե ընտանիքի անդամ հանդիսացող, սակայն հաշվառման պայմանը չբավարարող անձը նույնպես հանդիսանում է բնակարանային պայմանների բարելավման հաշվառման սուբյեկտ, թե ոչ:
4) Առկա են դեպքեր, երբ զոհված (մահացած) զինծառայողի օրենքով սահմանված ընտանիքի անդամներ հանդիսացող ծնողները առանձին, իսկ այրին և /անչաւիահաս/ երեխաները աոանձին դիմումներ են ներկայացնում բնակարանային պայմանների բարելավման հաշվառման ընդգրկվելու համար: Տվյալ դեպքում պարզ չէ, թե համայնքն իրավունք ունի արդյոք բավարարել վերջիններիս դիմումները և բնակարանային պայմանների բարելավման հաշվառման վերցնել զոհված զինծառայողի ընտանիքի անդամներ հանդիսացող անձանց դիմումներն առանձին /ծնողներին առանձին հաշվառմամբ, իսկ այրուն ն երեխաներին առանձին/:
Առաջարկում եմ նախագծում ներառել նաև վերոնշյալ հարցադրումների մասով համապատասխան փոփոխություններ, ինչի պարագայում երկիմաստություն չի առաջանա:
Տեղեկացնում եմ նան, որ Երևանի քաղաքապետի կողմից, վերոնշյալ հարցերի վերաբերյալ համապատասխան պարզաբանումներ ներկայացնելու նպատակով ՀՀ պաշտպանության նախարարություն է ներկայացվել 18.08.2021թ. հ.01/20-19550 գրությունը, որի վերաբերյալ վերջինս կողմից պարզաբանում դեռևս չի ներկայացվել:

	Չի ընդունվել
Պարզաբանումը նախագծի ընդունման գործընթացից դուրս է:
Գործընթացի շրջանակներում շահառուներին հաշվառման վերցնելու հիմքերը հստակ սահմանված են «Զինվորական ծառայության և զինծառայողի կարգավիճակի մասին» ՀՀ օրենքի 65-րդ հոդվածի 3-րդ և 4-րդ մասերում:
	

	Միաժամանակ առաջարկում եմ անդրադարձ կատարել ՀՀ կառավության 2017 թվականի օգոստոսի 10-ի N1016-Ն որոշմամբ հաստատված կարգի 2՜րդ կետին, որով առաջարկվել է Երևանի քաղաքապետարանին ՀՀ կառավարության 2005 թվականի հունիսի 9֊ի N 947-Ն որոշման համաձայն ստեղծված բնակարանային հարցերի հանձնաժողովների միջոցով, մինչև 2017 թվականի դեկտեմբերի 31-ը, ապահովել մինչև ՀՀ կառավարության 2017 թվականի օգոստոսի 10-ի N1016-Ն որոշման ուժի մեջ մտնելը որպես բնակարանային պայմանների կարիքավոր հաշվառված' ՀՀ պաշտպանության նախարարության համակարգի' հաշմանդամության զինվորական կենսաթոշակի իրավունք ունեցող նախկին զինծառայողների և զոհված (մահացած) զինծառայողների ընտանիքների բնակարանային գործերի համապատասխանեցումը «Զինծառայողների և նրանց ընտանիքների անդամների սոցիալական ապահովության մասին» օրենքի 34-րդ հոդվածին ու ՀՀ կառավարության 2005 թվականի հունիսի 9-ի N 947-Ն որոշմամբ հաստատված կարգի պահանջներին և հաշվառված անձանց ցուցակները ներկայացնել ՀՀ պաշտպանության նախարարություն համապատասխան հերթականությամբ:
Տեղեկացնում եմ, որ ՀՀ կառավարության 2017 թվականի օգոստոսի 10-ի Մ1016-Ն որոշման 2-րդ կետով սահմանված ժամկետներում Երևանի քաղաքապետարանի կողմից ուսումնասիրվել են նշված գործերը և ցանկերը նույն որոշմամբ սահմանված ձևաչափին համապատասխան 29.09.2017թ. հ.01/20-53950հ, 31.10.2017թ. հ.01/20-68768հ և 21.12.2017թ. հ.01/20-28321 գրություններով ուղարկվել են ՀՀ պաշտպանության նախարարություն:
Հարկ է նշել, որ ցանկերում ընդգրկված շահառուների բնակարանային գործերը կազմվել են ՀՀ կառավարության 2017 թվականի օգոստոսի 10-ի Մ1016-Ն որոշման 2-րդ կետով նախատեսված «Զինծառայողների և նրանց ընտանիքների անդամների սոցիալական ապահովության մասին» օրենքի 34-րդ հոդվածի և ՀՀ կառավարության 2005 թվականի հունիսի 9-ի N 947-Ն որոշմամբ հաստաված կարգի պահանջների պահպանմամբ:
	Չի ընդունվել
Առաջարկությունն անհսականալի է:
	

	Հարկ եմ համարում նշել նաև, որ ներկայացված ցանկերից դուրս մնացած շահառուների բնակարանային պայմաններում առաջացել են էական փոփոխություններ: Մասնավորապես ՀՀ կառավարության 2017 թվականի օգոսոսի 10-ի Մ1016֊Ն որոշման 2֊րդ կետով սահմանված ժամկետներում Երևանի քաղաքապետարանի կողմից ուսումնասիրման փուլում առկա են եղել դեպքեր, երբ
· բնակարանային գործերի համապատասխանեցման փուլում վարչական շրջանի կողմից չի հայտնաբերվել շահառուների փաստացի բնակության վայրը, ինչը հնարավորություն չի տվել քննարկել և համապատասխան ընթացք տալ վերջիններիս բնակարանային գործերին,
· բնակարանային գործերի համապատասխանեցման փուլում շահառուների կողմից ներկայացված փաստաթղթերի ուսումնասիրությունից պարզվել է, որ վերջիններս Երևան քաղաքում վերջին 10 տարիների ընթացքում մշտական հաշվառում չեն ունեցել, սակայն ներկայումս ունեն,
· բնակարանային գործերի համապատասխանեցման փուլում շահառուների կողմից այդ պահի դրությամբ ներկայացված ՀՀ պաշտպանության նախարարության սոցիալական պաշտպանության վարչության կողմից տրված տեղեկանքի ժամկետը լրացած է եղել, սակայն այժմ ներկայացվել է նոր տեղեկանք,
-բնակարանային գործերի համապատասխանեցման փուլում 2այաստանի 2անրապետության պաշտպանության նախարարության սոցիալական ապահովության խնդիրներ իրականացնող ստորաբաժանման կողմից տրված' 2այաստանի 2անրապետության պաշտպանության նախարարության համակարգի զոհված (մահացած) զինծառայողի ընտանիքի անդամի կարգավիճակը հավաստող տեղեկանքում նշված անձը մահացել է, ինչի պարագայում Երևանի քաղաքապետարանը հնարավորություն չի ունեցել վերջինիս ընդգրկել ՀՀ պաշտպանության նախարարություն ուղարկվող համապատասխան ցուցակում, սակայն ներկայումս զոհված (մահացած) զինծառայողի ընտանիքի մեկ այլ անդամի կողմից ներկայացվել է համապատասխան տեղեկանք,
· բնակարանային գործերի համապատասխանեցման փուլում շահառուների կողմից ներկայացված փաստաթղթերի ուսումնասիրությունից պարզվել է, որ վերջիններիս անվամբ ընդհանուր համատեղ կամ բաժնային սեփականության իրավունքով առկա է եղել բնակելի տարածք, որի բնակելի մակերեսը համատեղ բնակվող անձանց թվից և ընտանիքի անդամ հանդիսացող անձանց սեռից ելնելով բավարարել է, սակայն ներկայումս ընտանիքի անդամ հանդիսացող և /կամ/ համատեղ բնակվող անձանց կազմի մեջ առաջացել են փոփոխություններ, ինչի պարագայում ներկայումս այդ ընտանիքների բնակարանային պայմանները համապատասխանում են նախատեսված չափորոշիչներին և ենթակա են վերանայման:
Հայտնում եմ, որ Երևանի քաղաքապետարանի աշխատակազմի անշարժ գույքի կառավարման վարչությունը ստանում է բազմաթիվ քաղաքացիների դիմումներ(բողոք), որոնք իրենց դժգոհությունն են հայտնում 2.Z պաշտպանության նախարարություն ուղարկված ցանկերում ընդգրկված չլինելու վերաբերյալ և պարզաբանումներ պահանջում նախկինում որպես կարիքավոր ընտանիքներ հաշվառման ցանկերում ընդգրկված իրենց կարգավիճակի մասին, մինչդեռ ՀՀ կառավարության վերոնշյալ որոշման մեջ որևէ դրույթ նախատեսված չէ այն մասին, թե 2017 թվականի դրությամբ Երևանի քաղաքապետարանի կողմից ՀՀ պաշտպանության նախարարություն ուղարկված ցանկերում չընդգրկված շահառուները իրենց նախկին հաշվառման տվյալներով շարունակում են համարվել կարիքավոր և մնալ հերթացուցակում, թե ոչ:
Ելնելով վերոգրյալից, առաջարկում եմ վերոնշյալ բոլոր հարցերի կարգավորմանն ուղղված փոփոխություններն ընդգրկել որոշման նախագծում:

	Չի ընդունվել
Օրենքով և համապատասխան ՀՀ կառավարության կարգավորիչ որոշումներով շահառուների հաշվառման պարտականությունը դրված է տեղական ինքնակառավարման մարմինների վրա, որոնք պետք է ապահովեն այդ ակտերին համապատասխան հաշվառման գործընթացը:
	



	11. Սոցիալական նախարարական կոմիտեի արձանագրություն (08.10.2021թ.)
	13.10.2021թ.

	
	N ԿԱ/182-2021

	Որոշվեց՝ տալ բացասական դիրքորոշում՝ առաջարկելով Պաշտպանության նախարար Արշակ Կարապետյանին ճշգրտել սույն որոշման իրական շահառուների (փաստացի հաշվառված) թիվը և տարածքային առումով նրանց բաշխվածությունը (կանխելու համար հետագայում առավելապես Երևան քաղաքում բնակարանների ձեռքբերման հնարավոր միտումը), ինչպես նաև քննարկել սույն ծրագրի շարունակման նպատակահարմարության հարցը (հաշվի առնելով «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքով նախատեսված աջակցությունը) և հարցը քննարկման առարկա դարձնել Սոցիալական նախարարական կոմիտեի հաջորդ նիստում:

	Ընդունվել է
Նախագիծը լրամշակվել է՝ կանխելու համար առավելապես Երևան քաղաքում հաշվառման հնարավորությունը: Ծրագրի շարունակականությունը չի կարող կապվել «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին»  ՀՀ օրենքի հետ, քանի որ ծրագիրը սոցիալական երաշխիք է, իսկ նշված օրենքը կյանքին կամ առողջությանը պատճառված վնասի հատուցման համակարգ է, որը կապված չէ շահառուի կարիքավորության աստիճանից: Բնակարանային ապահովության հիմքում «Զինվորական ծառայության և զինծառայողի կարգավիճակի մասին» ՀՀ օրենքը սահմանել է շահառուի բնակարանային պայմանների բարելավման կարիք ունենալը:
	

	12. Աշխատանքի և սոցիալական հարցերի նախարարություն
	03.11.2021թ.

	
	N ՄՆ/ՍՀ-1-1/42674-2021

	Ի կատարումն ՀՀ վարչապետի հանձնարարականի՝ հայտնում եմ, որ «Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ ՀՀ աշխատանքի և սոցիալական հարցերի նախարարությունն ընդհանուր առմամբ առարկություններ չունի:
Սակայն հարկ եմ համարում նշել նաև, որ զինծառայության մեկնելուց առաջ Երևանում (կամ հանրապետության մեծությամբ հաջորդ քաղաքներում) հաշվառվելու և դրա արդյունքում բնակարանային պայմանների ավելի բարենպաստ բարելավում ստանալու հետ կապված ռիսկերը նախագծով չեն կարգավորվում և մնում են խնդրահարույց։

	Չի ընդունվել
Չենք կարծում, որ զինվորական ծառայության ընդունվող զինծառայողն այն կանխավարլածով, որ ծառայության ընթացքում կարող է զոհվել (մահանալ) կամ դառնալ հաշմանդամ մինչև զինվորական ծառայության ընդունումը հատուկ այդ նպատակով հաշվառվի Երևան քաղաքում:
	

	13. Տարածքային կառավարման և ենթակառուցվածքների նախարարություն
	13.10.2021թ.

	
	N ԳՍ/21.1/28531-2021

	Կառավարության որոշման նախագծի (այսուհետ՝ Նախագիծ) վերաբերյալ դիտողություններ և առաջարկություններ չունի:
Միաժամանակ հայտնում ենք, որ Նախագիծը ներկայացվել է ՀՀ մարզպետարանների քննարկմանը և վերջիններիս կողմից արժանացել հավանության:
	Ընդունվել է
	

	14. Երևանի քաղաքապետարան
	

	
	

	
	Սահմանված ժամկետում կարծիք չի ներկայացվել
	

	15. Վարչապետի աշխատակազմի սոցիալական հարցերի վարչություն
	09.11.2021թ.

	
	N 02/11.9/38705-2021

	1. Նախագծով առաջարկվում է որոշման 10-րդ կետում «կամ զոհվելու (մահանալու) օրվա դրությամբ հաշվառված են տվյալ բնակավայրում, ընդ որում, Երևան քաղաքում` առնվազն վերջին 10 տարին, իսկ այլ բնակավայրերում` առնվազն վերջին 5 տարին» բառերը փոխարինել «համար հիմք հանդիսացող զինվորական ծառայության հետ պատճառական կապի վերաբերյալ իրավասու ռազմաբժշկական փորձաքննական մարմնի եզրակացության տրման կամ զինծառայողի զոհվելու (մահանալու) օրվա դրությամբ հաշվառված են տվյալ բնակավայրում» բառերով: Գտնում ենք, որ առաջարկվող կարգավորման պարագայում գործնականում չեն բացառվում դեպքերը, երբ զինծառայողը, վիրավորում ստանալուց հետո՝ մինչև ռազմաբժշկական փարձաքննական մարմնի եզրակացությունը ստանալը, հաշվառվի օրինակ Երևան քաղաքում՝ հետագայում հենց Երևանում բնակարան ստանալու ակնկալիքով՝ քանի որ ՀՀ Կառավարության 2018 թվականի ապրիլի 12-ի N 405-Ն որոշմամբ ռազմաբժշկական փորձաքննության եզրակացության տրամադրման համար սահմանված են ավելի երկար ժամկետներ, քան  ՀՀ Կառավարության 2005 թվականի հուլիսի 14-ի N 1231-Ն որոշմամբ սահմանված՝ անձանց՝ բնակչության պետական ռեգիստրում հաշվառման համար:
	Չի ընդունվել
Դիտարկումը հասկանալի է, սակայն  լուծման այլ տարբերակներ առկա չեն, քանի որ փաստացի խոսքը գնում է հաշվառման իրավունքի սահմանափակման մասին, ինչը խնդրահարույց է այն տեսանկյունից, որ հաշվառման սահմանափակման հիմքերը սպառիչ նախատեսված են «Զինվորական ծառայության և զիծառայողի կարգավիճակի մասին» ՀՀ օրենքի 65-րդ հոդվածի 3-րդ մասում, իսկ ՀՀ կառավարության որոշմամբ լրացուցիչ սահմանափակման նախատեսումը սահմանված չէ օրենքով կառավարությանը վերապահված լիազորությունների շրջանակներում:
Բացի այդ, չպետք է մոռանալ, որ խոսքը գնում է բացառապես ենթադրյալ 1-ին կամ 2-րդ խմբի հաշմանդամություն ունեցող անձի կարգավիճակ ստացող անձանց մասին, որոնք մինչև ռազմաբժշկական փորձաքննությունը ենթադրյալ պետք է ունենան այնպիսի առողջական վիճակ և անընդմեջ բուժման ընթացք, որը հնարավորություն չի տա տվյալ անձին  զբաղվելու իր հաշվառման վայրի փոփոխության գործողություններով՝ թե  անձամբ, և թե ընտանիքի անդամին տրված ենթադրյալ լիազորագրի միջոցով:
	



